
HILMI AB. RAHMAN

Penyelidikan Merentasi Bidang di Kampus Khazanah Alam

Hi/mi Ab. Rahman

ABSTRAK

Bagi menghasi/kan sebuah universiti yang berjaya, universiti itu per/u fokus da/am semua
program, aktiviti dan projek yang diambi/nya. Da/am kertas kerja ini penye/idikan merentasi
bidang dan tema kampus dibincangkan. Kedua-dua konsep ini menyediakan kerangka yang luas
bagi semua warga universiti untuk terlibat. Se/ain dari itu, beberapa alasan juga diberikan
terutama mengenai mengapakah penyelidikan merentasi bidang dan Kampus Khazanah A/am
per/u diterima o/eh se/uruh warga universiti, khususnya warga akademik. Ada/ah diharapkan
ianya menarik perhatian stafdan pe/ajar supaya persiapan untuk me/ibatkan diri da/am semua
program, aktiviti dan projek yang dija/ankan dapat di/akukan.

Katakunci: Kampus Khazanah A/am, penye/idikan, penye/idikan merentasi bidang

Pengenalan

Apa jua istilah yang digunapakai umpamanya multidisiplin, interdisiplin dan transdisiplin
(Graybill et aI., 2006) untuk mewakili penyelidikan merentasi bidang, ianya tetap menjadi
kaedah terbaik bagi menjelaskan alam sebenar masalah (Grigg, Johnston & Milson, 2003). Alam
sebenar masalah tidak selalunya muncul dalam keadaan yang tetap (Jeffrey, 2003) tetapi
sebaliknya wujud dalam keadaan yang samar dan tidak serupa. Lantaran itu, alam sebenar
masalah hari ini memerlukan usaha yang lebih dan tidak terhad kepada cara dan kaedah
penyelesaian yang sering digunakan kerana setiap ilmu mempunyai kepentingan, andaian,
keutamaan, terma, kaedah, amalan penyelidikan dan cara penyebaran maklumat yang tersendiri
dan khusus (Dewulf et aI., 2007). Namun begitu, penulis berpendapat bagi melipatgandakan
kesan terbaik pendekatan penyelidikan merentasi bidang, penyelidikan perlulah selari dengan
satu tema utama (dalam konteks ini Kampus Khazanah Alam). Bagi mencapai maksud ini, kertas
ini terbahagi kepada lima bahagian. Dalam bahagian pertama pengenalan mengenai tajuk kertas
dibuat. Bahagian kedua - penyelidikan dan sumbangannya; bahagian ketiga - penyelidikan
merentasi bidang; bahagian keempat - Kampus Khazanah Alam; dan bahagian kelima ­
kesimpulan dan cadangan.

Penyelidikan dan Sumbangannya

Penyelidikan secara umumnya adalah penjana produk bam (Romer, 1990; Aghion & Howitt,
1998) untuk kesejahteraan kehidupan masyarakat. Tumpahan ilmu dari penyelidikan (Griliches,
1979) telah menjadikan penyelidikan semakin perlu. Dalam garis panduan permohonan geran
penyelidikan fundamental IPTA (FRGS), Kementerian Pengajian Tinggi menekankan beberapa
kriteria bagi membolehkan penyelidikan di pengajian tinggi dilaksanakan di antara lainnya,
penyelidikan yang dilakukan mestilah menuju ke arah menghasil produk baru; menambahbaik
polisi dan kaedah penyelidikan sedia ada; dan merupakan bidang niche dan seiring dengan
national interest (Jabatan Pengajian Tinggi, Kementerian Pengajian Tinggi, 2007). Dalam

konteks ini, secara tidak langsung penyelidikan di peringkat pengajian tinggi, menurut mestilah
merentasi sempadan, membuka frontiers baru dan berurusan dengan masalah sebenar dunia
(Grigg, Johnston & Milson, 2003) dan menghasilkan produk baru (Arrow, 1962; Grossman &
Helpman, 1991).

Penyelidikan Merentasi Bidang

Penyelidikan merentasi bidang (PMB) adalah merupakan satu pendekatan penyelidikan yang
berasaskan kepada kepelbagaian dalam disiplin ilmu. Kebiasaannya, PMB adalah satu strategi
penyelidikan jangka panjang di mana perancangannya dilakukan secara kolektif oleh
sekumpulan penyelidik yang datang dati disiplin ilmu dan amalan yang berbeza (Epton, Payne &
Pearson, 1983). Pendekatan ini sesuai bagi menangani rnasalah dan isu yang kompleks dan sukar
diselesaikan oleh satu disiplin ilmu sahaja. Selain dati berkemampuan rnenghasilkan
penyelidikan yang mengambilkira pelbagai dimensi dan selati dengan keadaan alam sekeliling
yang sebenar, pendekatan ini memberi cabaran kepada pendekatan konvensional yang lebih
berpusat dan condong ke arah bidang-bidang tertentu semata-mata.

Dati segi istilah terdapat sekurang-kurangnya tiga istilah yang seting digunakan untuk
menjelaskan maksud penyelidikan merentasi bidang. Ketiga-tiga istilah itu adalah multidisiplin,
interdisiplin dan transdisiplin (Tress et aI., 2003). Meskipun ketiga-tiga istilah adalah berbeza,
namun begitu ketiga-tiganya membawa makna yang hampir sama. Multidisiplin adalah merujuk
kepada usaha bersama yang dilakukan oleh sekurnpulan penyelidik dati dua atau lebih bidang
bagi menangani masalah bersama tanpa bertujuan mengubasuai ilmu sedia ada. Interdisiplin pula
melibatkan penggunaan satu kerangka konseptual yang inovatif bertujuan merubah atau
mencipta satu pendekatan baru bagi menyelesaikan satu masalah bersarna. Transdisiplin,
sementara itu pula merujuk kepada pendekatan dimana pengamal akadernik dan bukan akademik
bergabung tenaga bagi mengenal pasti, menyelidik dan membina penyelesaian kepada masalah
sebenar (Graybill et aI., 2006). Kesemua usaha ini dimodelkan berdasarkan kepada teori sinergi
Alber 1+1=3 (Tufte, 1990).

Dati segi epistemologi ilmu, PMB boleh dibahagikan kepada tiga kategoti (Salter &
Hearn, 1996). Bagi kategori pertama menurut Salter dan Hearn (1996), PMB adalah lebih

. bersifat instrumental di mana perentasan hanya melibatkan peralatan dan kaedah sahaja, tanpa
mewujudkan sintesis ilmu bam. Sebagai contoh, penggunaan ilmu statistik telah
mempermudahkan ahli sains dalam melaksanakan keIja-keIja mereka (Olkin & Sacks, 1988).
Kategori kedua PMB lebih bersifat konseptual dan mendorong ke arah sintesis ilmu baru. Namun
begitu, kategoti ini masih lagi konvensional sifatnya kerana sintesis ilmu yang terhasil tidak
merubah sifat ilmu sedia ada tetapi sebaliknya terus mengekal, menyokong dan menyatukan
ilmu-ilmu sedia ada. Sebagai contoh, teori graviti yang berasal dati ilmu flZik telah mula dipakai
oleh bidang-bidang lain seperti polisi penempatan kemudahan awam, perdagangan dan
pelancongan (Hilmi, 2000). Kategoti ketiga adalah lebih kritikal dan transformatif sifatnya dalam
melahirkan ilmu-ilmu bam. Sebagai contoh, bidang anatomi umpamanya, telah disegarkan oleh
teknik-teknik mikrokirnia mengakibatkan penghasilan ilmu baru yang dikenali sebagai
neurosains (Porter & Rossini, 1984).

Kepentingan PMB

Meskipun pendekatan konvensional masih berharga, berasaskan kepada huraian di atas, PMB
adalab penting dan perlu diberikan keutamaan. Alasan-alasan di bawah meskipun tidak

exhaustive, boleh dianggap sebagai faktor penyebab mengapa PMB adalah satu kaedah
penyelidikan yang penting dan utama.

i. Kaedah PMB boleh menggalakkan kerjasama di kalangan penyelidik (Miller, 1994);
ii. Kaedah PMB mampu memperkaya sifat ingin tahu dan kemampuan penyelidik dalam

menghadapi cabaran (Henderson-Sellers, 1992);
iii. PMB kini adalah merupakan mantra bagi semua dasar sains yang dibentuk (Metze1& Zare,

1999);
IV. PMB marnpu menangalli keutamaan dan keperluan bam (AAAS Annual Meeting, 2002)

seperti yang terjadi dalam kajian yang berkaitan dengan genomics. post-genomics dan
biocomplexity;

v. PMB adalah pendekatan penyelidikan terkini (Nature, 2000);
VI. PMB mengemukakan penyelesaian kreatif dalam penyelidikan seperti di dalam teknologi

maklumat, pembahan cuaca global dan nanomaterials (AAAS, 2002) di mana penekanan
yang terlalu khusus dan condong ke arah bidang tertentu telah dianggap sebagai penghalang
kepada pewujudan inovasi (Weingart & Stehr, 2000); dan

Vll. PMB mampu melengkapkan ilmu sediada agar menjadi lebih sempuma. Bioteknologi,
umpamanya, amat bergantung kepada aplikasi dan integrasi bidang-bidang kimia, biologi,
perkomputeran, epidemiology dan sains sosial (Gershon, 2000) bagi membolehkannya
menjadi satu bidang yang mantap, berdikari dan lengkap.

Selari dengan alasan di atas PMB adalah penting dan perlu dimanfaatkan sepenuhnya.
Namun begitu, apa yang lebih penting sebenamya bukan sekadar keupayaan PMB mencipta
nama-nama dan ilmu-ilmu bam, tetapi kejayaan PMB sebenarnya adalah sejauhrnana ianya dapat
menghasil dan membuka medan bam penyelidikan.

Mod Operasi PMB

Bagi membantu penyelidik, pada umumnya terdapat ernpat mod operasi PMB (Karlquist, 1999).
Meskipun keempat-empat mod operasi ini belum diterima sebagai satu piawai, mod-mod ini
boleh menghuraikan bagaimana PMB beroperasi. Keempat-empat mod PMB adalah seperti
berikut:-

i. mod penyatuan, di mana beberapa ilmu yang berbeza bersatu menjadi satu (unified)

ii. ilmu- ilmu lain digunakan secara teratur (chronology) bagi menghurai satu fenomena atau
ilmu lain. Keseimbangan ekosistem urnpamanya dapat digarap hanya apabila ianya dihurai
melalui beberapa ilmu lain secara teratur dan tersusun.

iii. huraian mengenai satu bidang ilmu boleh dibuat melalui beberapa ilmu lain meskipun
kesimpulan bagi setiap ilmu itu tidak sama. Sebagai contoh, kemajuan masyarakat
mernpunyai konotasi atau maksud bergantung kepada dari sudut ilmu manakah ianya dilihat.
Dari sudut alam sekeliling umpamanya, maju adalah bermaksud maju dari segi kejayaan
penjagaan sumber-sumber alam, sementara maju dari konteks ekonomi pula adalah maju
dari segi pengagihan optima sumber yang terhad. Melalui kaedah ini, fenomena-fenomena
yang berlaku menjadi lebih lengkap apabila ianya dihurai dari pelbagai sudut dan
pendekatan.

iv. di antara satu ilmu dengan satu ilmu yang lain kadang kala terdapat kemungkinan di mana
teori-teori bukan sekadar berbeza, tetapi asas pembinaannya juga berbeza. Dalam konteks
ini, PMB secara tidak langsung membolehkan teori-teori itu dihurai dan dikembangkan
sebagai satu ilmu yang bam. Bioteknologi umpamanya, bangun hasil dari beberapa ilmu
yang berbeza seperti perkomputeran, sains sosial dan sains tulin.

Tidak dinafikan, keempat-empat mod PMB yang huraikan di atas boleh menjadikan
PMB lebih bermanfaat dan berfungsi ke arah penciptaan ilmu bam atau penyegaran ilmu sedia
ada.

PMB - Beberapa Cabaran kepada Penyelidik

Meskipun PMB mempunyai beberapa mod bagi menjamin kelangsungan operasinya, terdapat
beberapa cabaran perlu diberikan perhatian. Cabaran-cabaran ini perlu difaharni kerana PMB
masih lagi didakwa bam oleh sesetengah pihak bahawa asasnya belum didefinisi dengan kukuh
(DECD, 1998). Huraian berikut adalah terdiri dari beberapa cabaran yang mendepani para
penyelidik yang boleh membantu atau menggugat proses dan perjalanan PMB selanjutnya.

1. Penyelidik perlu mempunyai ciri-ciri kesungguhan, kekentalan semangat dan keberanian
pengumsan kerana PMB tidak terikat dengan mana-mana disiplin atau arus tertentu.

ii. Penyelidik perlu memiliki beberapa kompetensi berdasarkan kepada tahap keluasan dan
keterbukaan ilmu. Seandainya kompetensi tidak dimiliki, perentasan bidang hanya akan
berlaku dalam bentuk yang kosmetik semata-mata (Sperber, 2006).

Ill. Kadangkala para penyelidik tidak mempunyai insentif dan motivasi kerana sempadan di
antara ilmu adalah kabur dan sasaran output (seperti penulisan dan penerbitan) tidak
mempunyai pembaca yang tetap dan khusus.

. iv. Penyelidik perlu memberi komitmen terhadap proses awal pembentukan kumpulan.
Pembentukan kumpulan adalah lebih mudah dilakukan bagi penyelidikan yang berasaskan
bidang-bidang khusus dan tertentu tidak seperti mana pembentukan kumpulan merentasi
bidang.

v. Selain dari itu, kadangkala penyelidik bimbang tentang kemungkinan-kemungkinan bidang
bam itu dengan cam yang tidak disedari menghakis kekesanan dan kepakaran bidang asal.
Keadaan ini menjadi semakin mmit apabila wujudnya budaya institusional yang tidak
menyokong PMB. Seandainya struktur PMB masih belum kukuh ianya akan pasti
mengundang beberapa kebimbangan lain seperti keberadaan tabung yang menyokong PMB,
struktur institusi dari konteks PMB dan pengalaman negatif yang dilalui oleh PMB sebelum
ini.

Cabaran-cabaran di atas di samping cabaran lain tidak syak lagi boleh menjejaskan
usaha-usaha ke arah pembentukan barisan penyelidik yang cendemng ke arah penyelidikan
merentasi bidang sekiranya tidak ditangani dengan baik.

Penandaarasan Antarabangsa Kejayaan Usaha-Usaha PMB

Terdapat beberapa contoh initiatif PMB yang berjaya. Data dari United Kingdom, Amerika
Syarikat dan Australia menggambarkan bahawa PMB boleh dihasilkan meskipoo banyak
cabaran.

CITER di United Kingdom umpamanya merupakan pusat yang cukup ulung dalam
menghasilkan kajian yang bermutu dalam bidang baru iaitu kejuruteraan tisu dan penyelidikan
stem cell. CITER atau Cardiff Institute of Tissue Engineering and Repair telah berjaya
menubuhkan satu rangkaian merentasi bidang dengan menghimpun seramai 130 staf akademik
dari 11 buah sekolah pengajian di ooiversiti berkenaan yang sekaligus mengangkat profil
universiti sebagai pakar rujuk dalam kejuruteraan tisu. Pada rnasa yang sama institut ini dan
universitinya telah berjaya menggalak kolaborasi di kalangan penyelidik untuk terjoo ke dalam
penyelidikan merentasi bidang dan telah berjaya menubuhkan program pasca siswazah dalam
bidang kejuruteraan tisu.

UC Berkeley's Health Science initiative di Amerika Syarikat pula telah bermula dengan
pelaburan sejurnlah US$500 juta yang diperuntukkan bagi membina bangooan baru physical
biosciences di atas tapak seluas 15,200 meter persegi bagi menempatkan seramai 400 penyelidik
pe1bagai bidang iaitu biologi molekular, kimia, fizik dan biokejuruteraan dari lapan sekolah
pengajian di university of berkeley. Kumpulan ini disertai oleh penyelidik perubatan dari UC San
Francisco dan physical scientists dan jurutera-jurutera dari Lawrence Berkeley National
Laboratory.

Usaha di atas secara tidak langsung mengangkat martabat kemahiran perundingan dan
beberapa peringkatfusion sains (Weingart & Stehr, 2000). Selain dari usaha-usaha di atas, usaha
yang dilakukan oleh universiti teknologi mara di kuala keniam pahang umpamanya adalah di
antara usaha merentasi bidang yang boleh dicontohi.

Kampus Khazanah AJam - Universiti Teknologi MARA Pahang

Latarbelakang kampus UiTM Pahang sentiasa bersifat semulajadi. Selain dari susoo atur yang
dilengkapi oleh kemudahan pengajaran dan pembelajaran seperti bilik-bilik kuliah, perpustakaan,
kolej pe1ajar, kampus ini mengekalkan khazanah alam semulajadi yang dirnilikinya. Hutan
simpan kampus umparnanya masih kekal dengan identitinya. Pada masa ini, hutan simpan ini
mewakili khazanah alam negara yang amat berharga. Contoh spesies kayu seperti meranti,
keruing dan kedondong (Jamaludin, et aI., 2006) terdapat di dalam hutan simpan ini. Hutan
simpan meskipun pemah dibalaki pada tahoo 1971 merupakan rujukan penting bagi pengajaran
dan pembe1ajaran. lanya merupakan makmal hutan asli terbuka yang terbesar dalam sistem
UiTM dan adalah dijangka terdapat lebih 42 spesies herba berkhasiat di dalam hutan simpan ini
(Siti Zaiton & Mazlin, 2006).

Spesies yang terdapat di dalamnya adalah khazanah penting dan telah membantu
ooiversiti dam rnasyarakat akadernik bagi menambah sumber ilmu melalui penyelidikan,
perundingan, pembelajaran, lawatan dan pengalaman in situ. Kern Seri Gading yang merupakan
sebahagian dari hutan simpan ini merupakan manifestasi bagaimana khazanah alam yang
berharga ini dapat dikongsi bersama melalui pembelajaran secara tidak 1angsung seperti kern
latihan, motivasi dan bina semangat. Kampus ini juga mempunyai flora dan fauna yang masih
kaya dengan keasliannya dan suasana geografi hijaooya masih luas dan ketara. Semenjak
pembukaan kampus pada tahun 1993 sehingga sekarang, tidak dinafikan bahawa keperluan
pembangunan kampus masih berterusan, kawasan green belt masih utarna dan menonjol. Selari

257



HILMI AB. RAHMAN

dengan perkembangan pembangunan flZikal seperti pembinaan infra sains tech, pelan guna tanah
masih lagi berbeza dengan majoriti kampus lain dalam sistem uitm. Penolakan perrnohonan
untuk. penebangan hutan untuk. pembalakan (Jamaludin et al., 2006) adalah satu testimoni
komitmen UiTM Pahang ke arah mengekalkan khazanah alam yang berharga ini.

Pelan guna tanah masakini menggambar dan menekankan bagaimana khazanah alam
masih diguna dan dikongsi bersama. Dari jurnlah keseluruhan 1,000 ekar sebagai tapak kampus
universiti teknologi mara pahang kampus jengka, komponen pembangunan fizikal hanya 150
ekar sahaja dengan simpanan sebanyak 50 ekar; kawasan ladang (550 ekar); dan hutan simpan
(250 ekar) (Jamaludin et aI., 2006). Ladang kelapa sawit, ladang getah, ladang buah-buahan,
taman herba dalam kampus, lanskap kampus, temakan unggas seperti lembu, aktiviti akademik
pelajar yang berlaku di ladang kongsi adalah di antara lambang bagaimana kepelbagaian
khazanah alam yang bernilai iaitu tanah, air dan keadaan semulajadi serta pelbagai jenis aktiviti
lanjutan diberikan pertimbangan yang saksama. Usaha-usaha tersebut dijadikan sebagai salah
satu cara melindungi, menyimpan, memulihara, mengurus dan memanfaat warisan turon temurun
dan perbendaharaan yang dimiliki sama ada secara langsung atau tidak langsung.

Khazanah Alam sebagai Tema Kampus

Usaha melindungi, menyimpan, memulihara, mengurus dan memanfaat khazanah alam di atas
adalah manifestasi hubungan alam yang beretika.

Khazanah Alam sebagai tema kampus adalah usaha kampus menghargai alam sekeliling
dan sistem-sistem yang terdapat di dalamnya. lanya menyediakan satu panduan moral kepada
masyarakat kampus membina jaringan yang harmoni di antara alam sekeliling dengan aktiviti­
aktiviti pembangunan ftzikal, pengajaran dan pembelajaran. lanya juga merupakan satu cara bagi
menetapkan fokus kepada perkembangan kampus di masa akan datang.

Anthropocentrism adalah satu pendekatan governans khazanah alam. Pemikiran
anthropocentrism berpendapat bahawa manusia adalah pusat bagi segala sebab kewujudan
(Mackinnon, 2004; Shaw, 2002). Oleh kerana itu, sebahagian besar dari perlakuan manusia
adalah ke arah mendapatkan pulangan rnaksima dari alam sekeliling. Meskipun
anthropocentrism boleh membawa konotasi negatif di mana alarn sekeliling mungkin

.disalahgunakan secara bebas dan tanpa kawalan, bentuk. hubungan yang beretika di antara alam
sekeliling dengan aktiviti-aktiviti manusia boleh menyediakan satu panduan moral agar manfaat
dapat dikongsi dan dihasilkan secara timbal balik. Governans adalah wajib bagi mempastikan
pemegang taruh (stakeholders) dilindungi (Hilmi, 2004). Pewujudan taman herba urnpamanya
bertujuan untuk mengekal dan memelihara spesies tumbuhan yang sedia ada di hutan simpan
UiTM Pahang; melakukan pengecaman botani ke atas spesies yang masih belum dikenal pasti;
melabelkan setiap spesies yang dikenal pasti; dan melakukan propagasi tumbuhan sebagai
sumber benih untuk dikomersilkan (Siti Zaiton & Mazlin, 2006).

Kesan Tema Kampus ke atas Penyelidikan Merentasi Bidang

Dalam konteks ini, penyelidikan merentasi bidang di Universiti Teknologi MARA Pahang boleh
menjadi lebih bermanfaat apabila dikaitkan dengan tema kampus. Latarbelakang kampus
membuka ruang yang luas bagi penyelidikan merentasi bidang. Menyedari betapa besarnya
cabaran memahami, memulihara dan menterjemah kepentingan alam sekeliling yang asli,
keperluan mencari keseimbangan ekologi dan tuntutan ekonomi, peranan para penyelidik
menjadi semakin mencabar. Ini dapat dilakukan dengan dua cara iaitu:-

Pertama: Penggunaan tema ini tidak terhad kepada kategori tententu rnasyarakat kampus tetapi
sebaliknya membuka peluang yang luas kepada semua tanpa mengira disiplin. Secara umumnya,
ia boleh dibahagikan kepada tiga medan, iaitu medan sains tulin, medan baru dan medan
sokongan.

Selain daripada sains tulin seperti kajian ke atas flora dan fauna yang terdapat di dalam
kawasan hutan sirnpan dan di kawasan yang seumpama dengannya seperti di Kuala Keniam,
Pahang; Hutan Belum, Perak; Tasik Kenyir Terengganu; Bakun Sarawak; atau Lembah Danum
dan Masilau Basin Sabah, tema ini membuka medan baru kajian, sekadar contoh, seperti
pengurusan penyelidikan, undang-undang, budaya, polisi, aktiviti-aktiviti ekonomi, antropologi,
bahasa, teknologi, pelancongan, govemans, ethics, psikologi, penghasilan produk, reusable
energy, biodiversit, keusahawanan, penjagaan alam sekeliling dan pengurusan sumber. Selain
dari itu tema ini juga memperkaya aktiviti-aktiviti sokongan samada secara langsung atau tidak
langsung, umparnanya pemilihan aktiviti staf dan rnahasiswa seperti aktiviti-aktiviti lasak,
kitaran semula, program penghijauan, khidmat masyarakat dan aktiviti-aktiviti konservasi.
Secara ringkasnya, dua sumber alam yang berpotensi untuk menjadi fokus penyelidikan ialah
tumbuhan dan temakan. Penyelidikan dan penulisan (jumal, prosiding, monograf, rekacipta dan
inovasi) yang dijalankan boleh berkonsepkan outcome-based research melibatkan aktiviti huluan
dan hiliran yang dikendalikan secara merentasi bidang.

Kedua: Aktiviti-aktiviti penyelidikan boleh dilaksanakan secara berterusan menurut rantaian.
Oleh kerana khazanah alam mengutarnakan interaksi positif di antara alam dan manusia, ruang di
antara khazanah dan rnanusia menyediakan satu medan yang luas bagi kajian. Selain dari
mengambil langkah ke arah konservasi, seperti perlindungan, penjagaan dan pemuliharaan
sumber sediada, potensi kajian ke arah mengenalpasti bidang huluan dan hiliran yang boleh
dikembangkan adalah terbuka luas. Sumber-sumber hutan simpan umpamanya herba dan
pepobon rendab yang tertentu boleb dikenalpastikan untuk disirnpan kekal di babitat asal atau
ditempatkan semula melalui proses domestikasi di tapak sernaian atau nursery. Berasaskan
kepada keutarnaan-keutarnaan, ujian-ujian terperinci mengenai komponen-komponen utama
boleb dilakukan dan basil kajian ini mungkin boleb diberikan peluang untuk komersilkan.
Contoh herba (Siti Zaiton & Mazlin, 2006), potensi buab-buahan (Sarina & Muzamil, 2006) dan
pokok bukan dipterokarpa (Wan Mobd Nazri & Mobd Akso, 2006) adalah antara lainnya
potensi-potensi yang boleh dikembangkan. Dalam konteks herba terutamanya peringkat utama
seperti pengecaman pokok herba yang berpotensi, pengekstrakkan bahan dan pengenalpastian
bahan kimia aktif, kegunaan bahan kimia aktif dan paten, pengkomersilan produk dan
penanaman secara komersil dan kajian terhadap penyakit boleh dilakukan melalui kumpulan
penyelidik merentasi bidang. Rajah I di bawah menunjukkan bagaimana rantaian itu boleh
berlaku.

Rajah I: Rantaian Huluan dan Hiliran Aktiviti Khazanah Alam

Bagi mempastikan PMB selari dengan tema kampus, program-program penyelidikan,
penulisan dan perundingan pedu melibatkan pelbagai kategori staf. Penyelidikan dalam konteks
ini boleh merangkumi kosmetik dan perubatan. Projek-projek lain seperti kajian mengenai
indigeneous (yang melibatkan teknologi, budaya, ekonomi dan sebagainya), pentemakan lembu
feedlot, baja organik dan pemetaan thematic bagi pelan penggunaan tanah UiTM Pahang adalah
selari dengan konsep dan tema kampus.

Kesan Lain Tema ke atas Kampus

. Selain dari potensi dan rangkaian penyelidikan, terdapat beberapa aktiviti lain perlu dilakukan
agar semua aktiviti kampus selari dengan tema ini. Di antara program, aktiviti dan projek yang
boleh dilakukan adalah:- penggunaan dan pengkitaran semula sisa, lanskap kampus yang
menggambarkan kepelbagaian surnber alam UiTM Pahang, pelaksanaan dan penguatkuasaan
aktiviti-aktiviti mesra alam, pembangunan kampus yang berkonsepkan mesra alam dan
penjimatan tenaga.

Bagi mempastikan penggunaan dan pengkitaran semula sisa selari dengan tema kampus,
projek penggunaan sisa buangan perlulah dikaitkan dengan suasana sedia ada di dalam kampus.
Sisa-sisa yang terdiri dari kayu reja, batang dan pelepah kelapa sawit, kayu getah, dedaun dari
pohon rendang dan najis haiwan ternakan boleh diproses agar menjadi produk baru, kompos,
bekalan sumber tenaga atau produk gabungan. Meja lamina dan penyelidikan yang sedang
berjalan mengenai batang dan tandan kelapa sawit boleh bergerak ke arah itu.

Selain dari itu, bagi memantapkan lagi tema kampus ini, lanskap kampus perlu
menggambarkan kepelbagaian khazanah alam yang terdapat di UiTM Pahang. Mengekal dan
mendomestikasikan pokok exotic, peluasan taman herba di hutan dan ladang ke arah pewujudan
herbarium yang fokus, penjenamaan semula pelan lanskap UiTM Pahang adalah selari dengan
tema kampus.

Penguatkuasaan dan pelaksanaan aktiviti yang berorientasikan khazanah alam juga
membolehkan lanskap kampus selari dengan terna kampus. Untuk mencapai hasrat ini,
pendekatan merentasi bidang yang terdiri dari multidisiplin, interdisiplin dan transdisiplin
dengan mengambil semua warga adalah perIu. Penggunaan barang biogradable; aktiviti lasak
berteraskan alam sekitar seperti kayak, memanah dan out-door; aktiviti-aktiviti eco-friendly;
pembakaran terbuka yang terhad; pembuangan bahan toksik yang berperaturan; dan
penggalakkan ke arah paperless community adalah di antara usaha yang boleh dilaksanakan bagi
memenuhi keperluan tema kampus.

Pembangunan kampus yang berkonsepkan mesra alam dan penjimatan tenaga juga
adalah langkah penting ke arah merealisasikan terna kampus. Langkah-Iangkah penggunaan
tenaga yang berhemah; pembangunan berkonsepkan pintar alam; dan pertimhangan
pembangunan fizikal yang lebih eco-friendly adalah langkah-Iangkah cekap dan berkesan ke arah
menterjernahkan Kampus Khazanah Alam.

Adalah dijangkakan sekiranya langkah-Iangkah di atas diambil, perancangan,
penyusunan dan pengurusan kampus menjadi lebih fokus. Adalah tepat sekiranya dikatakan,
meskipun uitrn adalah semua universiti komprehensif, fokus tidak akan mengurangkan usaha dan
tekad rnalah bahkan akan memperkernas dan mernantapkan lagi perancangan, penyusunan dan
pengurusan kampus yang ke arah suasana yang lebih ekonomik dan berhemah.

Kesimpulan

Tidak dapat dinafikan bahawa PMB adalah pendekatan penyelidikan yang crucial dalam
menentukan penglibatan dan fokus para penyelidik. Pendekatan PKB rnampu melibatkan lebih
rarnai penyelidik; pewujudan penyelidik bam; memaharni realiti berdasarkan pelbagai sudut
pandangan; penyelesaian rnasalah menurut keadaan sebenar; memberi sumbangan kepada
pemegang taruh sarna ada dalam atau luar universiti; dan meletakkan road-map penyelidikan
universiti agar ianya selari dengan perkembangan nasional dan antarabangsa. Namun begitu,
bagi mempastikan ianya terlaksana, peranan individu, kumpulan dan institusional (terutarna
sekali pengurusan universiti dan unit pengurusan penyelidikan) perlu dirnainkan dengan
berkesan. Adalah diharapkan impak spill-over penghasilan penyelidikan dalam bentuk karya
penulisan (dalam jurnal, monograf, prosiding yang berwasit dan tidak); perundingan;
pembelajaran dan pengajaran; penciptaan penyelidik, penulis berkaliber dan pusat
kecemerlangan yang berprofil tinggi; dan khidmat rnasyarakat dapat dihasilkan. Penting
diingatkan bahawa, disamping mileage yang ekstensif diberikan kepada PMB, disiplin-disiplin
khusus dan tulin akan terus subur dan tidak akan dikesampingkan.

Begitu juga, terna kampus Kampus Khazanah Alam mempunyai impak kepada warga
kampus. Selain dari menyedia fokus kampus untuk hari ini dan akan datang, ianya mampu
menggerak dan mengangkat profil kampus ke arah yang lebih tinggi. Terna ini tidak dapat
dinafikan menyedia agenda bekerja di semua peringkat staf; penumpuan pelan perancangan rnasa
depan; sumbangan kritikal kepada semua bentuk program, aktiviti dan projek yang dilaksanakan
oleh sama ada pengurusan, lain-lain staf, rnahasiswa dan pemegang taruh yang berkaitan; dan
penjenarnaan kampus sarna ada di kalangan industri dan badang profesional. Seiring dengan itu
juga uitrn pahang dapat memherikan sumbangan merentasi bidang/disiplin yang tidak temilai
terutama sekali dalam kerja-kerja konservasi; pendidikan alam sekitar; penjanaan pelagai aktiviti
huluan dan hiliran; pengkomersilan produk dan perkhidmatan; dan penciptaan kampus contoh
dan lestari. Malah, dalam konteks UiTM Pahang dalam sistem UiTM se Malaysia, terna ini
adalah satu lagi platform bagi menjarnin seluruh tenaga warga sistem UiTM dapat

dimobilisasikan ke tahap yang paling cekap, berkesan dan berhemah.

